
Seduta tad-19 ta' Settembru, 2013

Rikors Numru. 667/2013

FI-Atti tal-Ittra Ufficjali Numru 1153/13 datata 19 ta’ April,
2013, fl-ismijiet:

240 CONTRACTING LIMITED (C - 39978)

VS

MARSAXLOKK FOOTBALL CLUB

[I-Qorti:

Rat ir-Rikors imressaq b’'urgenza fl-10 ta’ Lulju, 2013, i
bih u ghar-ragunijiet hemm imfissrin, l-assocjazzjoni
kalCistika rikorrenti ezekutata Marsaxlokk Football Club
(aktar ’il quddiem imsejha “MFC”) talbet biex din il-Qorti

ma tilgax it-talba maghmula mill-kumpannija intimata 240
Contracting Limited (aktar ’il quddiem imsejha “240”) biex
tezegwixxi ittra uffi¢jali li din tal-ahhar baghtet lill-istess
MFC biex taghmel ezekuttiv ghall-finijiet tal-artikolu 253(e)
tal-Kapitolu 12 tal-Ligijiet ta’ Malta I-import ta’ kambjala
accettata minn MFC;

Rat ir-Risposta mressga mill-kumpannija intimata
ezekutanti 240 fis-26 ta’ Lulju, 2013, li biha tat il-fehmiet
taghha ghaliex ma kellhiex tintlaga’ t-talba ta’ r-rikorrenti
ezekutata MFC;

Rat id-dikjarazzjoni maghmula mill-avukat ta’ MFC waqt
is-smigh tal-5 ta’ Settembru, 2013%, dwar is-siwi formali
tal-kambjala mertu tal-kaz;

Semghet ix-xhieda mressga mill-partijiet, u hadet
konjizzjoni wkoll tal-provi dokumentali mressga minnhom;

Semghet it-trattazzjoni tal-avukat ta’ 240;

Rat I-atti kollha tar-Rikors, maghduda dawk tal-ittra ufficjali
li ghaliha tirreferi din il-procedura;

Rat id-degriet taghha tal-5 ta’ Settembru, 2013, Ii bih tat
zmien lil MFC biex tressaq is-sottomissjonijiet taghha bil-
miktub bi twegiba ghal dawk maghmulin mill-gharef
difensur ta’ 240 waqt is-smigh ta’ dakinhar, b’notifika il
240, li nghatat zmien qasir biex tressaq replika;

Rat in-Nota ta’ Sottomissjonijiet imressqa minn MFC fl-10
ta’ Settembru, 2013%;

Rat ir-replika mressqga minn 240 fit-13 ta’ Settembru,
2013, bi twegiba ghal dik ta’ MFC;

Rat id-degriet taghha tal-5 ta’ Settembru, 2013, li bih
halliet il-kawza ghal-lum ghas-sentenza;

! Pag. 91 tal-process
2 Pagg. 93 — 101 tal-process
% Pagg. 108 — 114 tal-process

Ikkunsidrat:

[lli din hija azzjoni biex twaqgaf l-ezekuzzjoni ta’ kambjala
ghall-finijiet tal-proviso tal-artikolu 253(e) tal-Kapitolu 12
tal-Ligijiet ta’ Malta;

[lli mill-fatti_rilevanti li_johorgu mill-atti jirrizulta li fl-10 ta’
Dicembru, 2009, MFC accettat il-kambjala mahruga minn
240 ghas-somma ta’ sebgha w erbghin elf erba’ mija u
tletin euro u tnejn u disghin ¢entezmi (€ 47,430.92) li
kellha timmatura fil-15 ta’ Marzu, 2010*. Din il-kambjala
nharget fil-qafas ta’ kitba li saret dak inhar bejn 240 (li dak
iz-zmien kienet ghadha maghrufa bl-isem ta’ Allfix
Limited) u MFC, li fisimha dehru I-President u t-Tezorier’.
L-imsemmija kitba tirreferi ghal ftehim iehor li kien sar
gabel bejn 240 Limited (kumpannija affiljata ma’ 240) u
MFC fl-2008 dwar xoghlijiet appaltati ta’ kisi bit-turf fil-pitch
li MFC nghatalha mill-Gvern qgrib is-sede taghha. Meta
saret il-kitba tal-10 ta’ Dicembru, 2009, Allfix Limited
‘tghabbiet’ bid-dejn li MFC kellha sa dakinhar ma’ 240
Limited bil-patt li dak id-dejn jinqata’ sal-15 ta’ Marzu,
2010. MFC tistqarr li meta nharget il-kambjala I-import
taghha tassew kien dovut lil Allfix°;

lli fGunju tal-20107, I-Ministeru tal-Finanzi awtorizza |-
hlas ta’ € 47,687.67 favur MFC bhala rimbors ghat-
tgeghid ta’ turf artificjali fil-pitch tal-istess MFC
fMarsaxlokk®. MFC ghaddiet dan il-hlas lil 240 Limited (il-
kumpannija affiljata ma’ 240) li ddepozitatu fkont bankarju
taghha fil-bidu ta’ Lulju, 2010°;

llli l-ezekuzzjoni tal-imsemmija kambjala ntalbet b’ittra
ufficjali tad-19 ta’ April, 2013'°, mahruga minn 240 ghall-
finijiet tal-artikolu 256(2) tal-Kap 12. F’dik I-ittra uffi¢jali,
240 talbet lil MFC thallasha s-somma ta’ sitt elef u wiehed

4 Dok “PPC1”, fpag. 20 tal-process

® Dok “240B”, f’pag. 75 tal-process

® Xhieda ta’ Peter Paul Carabott 5.9.2013, f'pagg. 79 u 81 tal-process
" Dok “PPC2”, f’pag. 21 tal-process

8 Affidavit ta’ Peter Paul Carabott f'pagg. 45 — 6 tal-process

® Dok “PPC7”, fpag. 26 tal-process

0 Dok f’pag. 6 tal-process

u disghin euro u disgha u ghoxrin ¢entezmi (€ 6,091.29)
rapprezentanti I-bilan¢ mhux imhallas mill-import tal-
imsemmija kambjala. Minkejja diversi tentattivi u wara
talba minn 240 b’rikors taghha tat-12 ta’ Gunju, 2013, n-
notifika tal-imsemmija ittra uffi¢jali saret fidejn George
Carabott fil-25 ta’ Gunju, 2013. FI-10 ta’ Lulju, 2013, MFC
ressqet att gudizzjarju biex tirrespingi I-pretensjoni ta’
240'. MFC ressqget ukoll ir-Rikors tal-lum dak inhar ukoll;

lIli MFC tghid li I-ezekuzzjoni tal-kambijala kif mitluba minn
240 ma jmisshiex tintlaga’ ghaliex it-talba ta’ 240 “hija
legalment u fattwalment bla ebda bazi legali u angas
fattwali. llli ma hemm ebda somma dovuta”. Minbarra
dan, fir-rikors promotur MFC tganqgal ukoll il-kwestjoni tas-
siwi tan-notifika tal-ittra ufficjali (bla ma taghti dettalji) li
biha 240 trid tirrendi ezekutiva |-kambjala mertu tal-kaz;

llli bhala konsiderazzjonijiet ta’ xejra legali marbuta mal-
kaz li I-Qorti ghandha quddiemha xieraq jinghad Ii I-ligi
tipprovdi li kambjala jew promissory note mahrugin skond
iI-Kodi¢i tal-Kummerc jitgiesu bhala titoli esekuttivi, hekk
kif tintbaghat lill-accettant ittra uffi¢jali wara li taghlaq id-
data tal-hlas taghha u ma tkunx ghadha thallset. Il-ligi trid
li l-ittra ufficjali mibghuta lid-debitur accettant tavzah, taht
piena ta’ nullita’, bil-jedd tieghu li jopponi dik it-talba ghall-
hlas fi zmien ghoxrin jum min-notifika lilu tal-istess ittra billi
jressaq rikors li biha jopponi I-esekuzzjoni ta’ kambijala jew
promissory note bhal dik'?. Il-ligi ssemmi wkoll ghal liema
ragunijiet persuna intimata tista’ tressaq talba ta’
oppozizzjoni ghall-ezekuzzjoni tal-kambjala jew il-
promissory note, ghal kollox jew fbi¢¢a minnha;

[l gabel ma I-Qorti tghaddi biex tistharreg i¢-Cirkostanzi
fid-dawl ta’ dak li ghadu kif inghad, jidher xieraq li tqis I-
ewwel il-kwestjoni tas-siwi tan-notifika tal-ittra ufficjali.
MFC tghid li n-notifika fidejn George Carabott (il-barman
tal-bottegin tas-sede ta’ MFC) ma tiswiex. La ma tiswiex,
ma tistax tintalab l-ezekuzzjoni tal-kambjala li dwarha dik
l-ittra uffi¢jali ntbaghtet. Kif inghad qabel, MFC ma fissritx
l-ilment taghha f'dan ir-rigward fir-rikors promotur, izda fin-

™ Dok f'pagg. 4 — 5 tal-process
%2 Proviso tal-art. 253(e) tal-Kap 12

Nota ta’ Sottomissjonijiet taghha elaborat f'dettal dan I-
iiment taghha. Min-naha taghha, 240 twarrab ghal kollox
l-argumenti ta’ MFC u tichad li n-notifika ma saritx Kkif
Imiss;

Il I-Qorti tibda biex tghid li wiehed irid jaghraf li I-kwestjoni
tas-siwi tan-notifika ta’ att gudizzjarju titlob stharrig
fazzjoni normali u, generalment, mhux f'azzjoni specjali li
tirrigwarda |-ezekutabilita’ ta’ kambjala jew promissory
note. Huwa evidenti li I-pro¢edura specjali mahsuba taht
l-artikolu 253(e) tal-Kapitolu 12 tal-Ligijiet ta’ Malta
tirrigwarda lill-kambjala u mhux l-att gudizzjarju i
jintbaghat biex jirrendiha ezegwibbli. Madankollu,
minhabba li I-ezekuzzjoni tal-kambjala titlob il-hrug ta’ ittra
uffi¢jali, b’xi mod dik I-ezegwibilita’ hija marbuta ma’ dak I-
att qudizzjarju u s-siwi tieghu. lI-ligi tispecifika wkoll xX'inhu
mehtieg ad validitatem biex I|-interpellazzjoni gudizzjarja
tkun tiswa, izda lil hinn minn hekk ma titlob I|-ebda
formalita’ ohra;

llli fis-sewwa MFC ma tilminta bl-ebda mod mis-siwi tal-
ittra ufficjali li ntbaghtitilha biex tavzaha li I-kambjala kienet
sejra tkun ezegwita. Hija tilminta mis-siwi tan-notifika ta’
dak l-att u tghid li n-notifika ma saritx lil xi wahda mill-
persuni li jissemmew fl-artikolu 181A jew 187(3) tal-istess
Kodici tal-Pro¢edura;

[lli I-Qorti hija tal-fehma li dan l-ilment ta’ MFC m’huwiex
tajjeb. In-notifika saret, wara I-hinijiet legali (kif kien
intalab b’rikors ta’ 240 fit-12 ta’ Gunju, 2013 u milqugh fl-
14 ta’ Gunju), fis-sede dikjarat ta’ MFC u fl-indirizz ta’ dik
|-assocjazzjoni. Saret billi I-att thalla mal-persuna li tmexxi
I-bottegin tal-istess sede u li dak il-hin kien fl-imsemmi
indirizz. Ghalkemm George Carabott m’huwiex membru
tal-kumitat ta’ MFC, huwa jista’ jitqies li huwa persuna “fis-
servizz’*® tal-istess, ghaliex il-bottegin huwa parti mis-
sede tal-ezekutata u jinfetah biex jaghti servizz lill-
assocjazzjoni u lil dawk li jidhlu fis-sede msemmija. MFC
nnifisha taghraf |i dan il-botteginar huwa I-persuna i
maghha s-soltu tithalla I|-posta indirizzata lill-

3 Artt. 187(1) u 187(4)(b) tal-Kap 12

assocjazzjoni**. Minbarra dan, meta MFC ressget it-
twegiba taghha ghall-imsemmija ittra uffi¢jali fl-10 ta’ Lulju,
2013 (dak inhar li ressqget ukoll ir-rikors li bih fethet din il-
pro¢edura) ma semmiet I-ebda Iment dwar in-nuggas ta’
siwi tan-notifika bhala r-raguni ghall-kontestazzjoni
taghha. Fit-tielet lok, MFC hija assoc¢jazzjoni u mhux
persuna fizika, u ghalhekk id-dispozizzjonijiet tal-ligi i
jitkellmu dwar kif issir in-notifika ta’ atti gudizzjarji |il
persuna bhal dik m’humiex dawk imsemmija minn MFC, li
jirrigwardaw in-notifika ta’ atti lil persuna fizika;

[lli, minbarra dan, ma jidhirx li, saret kif saret in-notifika,
dan gab hsara jew pregudizzju lil MFC. Kemm hu hekk,
matul iz-zmien li taghti I-ligi, MFC ressqget tempestivament
l-att Judizzjarju mehtiega biex tikkontesta t-talba
maghmula fl-ittra ufficjali bla xkiel ta’ xejn u ghazlet li tiftah
procedura specjali li tattakka |-ezegwibilita’ tal-kambjala u
mhux li tattakka s-siwi tan-notifika;

llli fid-dawl tal-konsiderazzjonijiet li ghadhom kemm saru
ma ssibx li MFC tat raguni tajpa biex issostni I-ilment
taghha dwar is-siwi tan-notifika maghmula;

[lli I-Qorti sejra tghaddi issa biex tqis |-azzjoni fil-mertu. Ir-
ragunijiet li I-ligi ssemmi biex tinzamm l-ezegwibilita’ ta’
kambjala jew promissory note huma li (a) I-firma fuqg dik il-
kambjala jew promissory note ma jkunux tal-persuna li
tintalab thallasha u (b) “ragunijiet ohra gravi u validi biex
topponi dik |-ezekuzzjoni u f'dak il-kaz biex persuna tesigi
I-hlas” taghha. [I-ligi ma tghidx x'inhuma tali ragunijiet
gravi u validi;

llli -Qorti hija tal-fehma li tali ragunijiet gravi u validi ma
jistghux ikunu usa’ mir-ragunijiet mahsubin mil-ligi specjali
— il-Kodi¢i tal-Kummer¢ — biex izommu milli kambjala
tithallas. Langas ma hija tal-fehma li fi pro¢edura bhalma
hija din tal-lum, il-Qorti tistharreg il-mertu ta’ xi kwestjoni li
tolgot is-siwi tal-kambjala nnifisha jew tal-obbligazzjoni li
fiha titnissel, liema stharrig jidher li jmissu jsir fkawza li
titressaq specifikatament ghal dan il-ghan. Kulma trid il-

* Xhieda ta’ Daniel Zerafa u Joseph Baldacchino 5.9.2013, fpagg. 90 u 90D — 90E tal-process

ligi fdin il-procedura hu li I-Qorti tara jekk hemmx
ragunijiet serji bizzejjed biex tissospendi I-esekuzzjoni tal-
kambjala jew tal-promissory note li tkun;

llli ma hemm Il-ebda argument jew kwestjoni li MFC
m’hijiex issejjes l-azzjoni taghha fuq xi nuqgas ta’ siwi
formali tal-kambjala. Dan johrog ukoll mid-dikjarazzjoni
maghmula lejalment mill-gharef difensur ta’ MFC waqt is-
smigh. Langas ma hemm kwestjoni dwar jekk il-firma
hijiex ta’ min accéetta r-rabta li jhallas il-kambjala meta
jaghlgilha zmienha. MFC sahansitra tghid li, dak inhar li
nharget il-kambjala, id-dejn kien tabilhaqq dovut lil 240
(dak iz-zmien Allfix Limited). Mela dan fifisser li MFC
ssejjes il-kaz taghha fuq il-kawzali ta’ “ragunijiet ohra gravi
u validi”;

[lli 1-Qorti tifhem i I-pro¢edura li ddanhhlet fil-Kodic¢i tal-
Proéedura Civili fdan ir-rigward kienet mahsuba biex
taghti rimedju lil min ikun intalab li jhallas kambjala jew
promissory note mahruga skond il-Kodic¢i tal-kummer¢ u
jkun hemm raguni tajba biex izomm |-ezekutivita’ taghha
jew il-hlas mitlub. Min-naha |-ohra, wiehed irid izomm
fmohhu li din il-procedura tirreferi ghal titoli ezekuttivi u t-
tifsira ghall-eccezzjoni kontra I-ezekutivita’ tal-istess titoli
ma tridx tkun wahda wiesgha li §gib fix-xejn |-effetti ta’
titoli bhal dawn. Huwa ghalhekk li I-ligi ssemmi ragunijiet
“gravi u validi” biex twaqqaf |-ezekutivita’ taghhom, fejn
dan jithalla jsir. It-twaqqif tal-ezekuzzjoni ma jridx jithallat
mal-kwestjoni tas-siwi tal-kambjala jew ma’ raguni ghat-
thassir taghha, liema ezerc¢izzju ma jsirx taht il-procedura
mahsuba fl-artikolu 253(e) tal-Kapitolu 12, izda b’kawza
mressga bil-mod ordinarju ghal dak il-ghan;

i I-ligi ma tghidx b’mod tassattiv X'inhuma tali “ragunijiet
ohra gravi u validi” li jistghu jservu biex izommu I-
ezegwibilita’ ta’ kambjala jew promissory note. Ma jidhirx
li dan kien nuggas min-naha tal-legislatur, izda t-thollija
ghad-diskrezzjoni tal-grati biex jaraw huma, fil-kaz
partikolari i jitressaq quddiemhom u fezerCizzju mad-
dagga t'ghajn, x'tista’ tkun ir-raguni tajba u gravi i

twassalhom jordnaw it-twaqqif tal-ezekuzzjoni ta
kambijala jew promissory note'®;

lIli jissemmew kazijiet |i jixntu dawl dwar liema jistghu
jkunu dawk i¢-Cirkostanzi serji bizzejjed biex jitgiesu bhala
‘raguni gravi’ ghall-finijiet tal-imsemmi artikolu 253(e).
Ghalhekk, b’ezempiju, jidher li jekk kemm-il darba jintwera
mad-daqqa t'ghajn li I-kambjala tkun inharget bi vjolenza
fuq il-persuna li gibditha jew jekk tkun saret ghal ghanijiet
li jiksru xi ligi, dawn ic-Cirkostanzi jistghu jitgiesu bhala
“gravi’ biex iservu halli titwagqgaf |-ezekuzzjoni taghhom,
sakemm l-azzjoni ghat-thassir tal-istess kambjali tkun
tista’ titressaq u tkun mistharrga minn qorti'®. Hekk ukoll
hija raguni tajba ghaz-zamma tal-ezekuzzjoni ta’ kambjala
fejn I-intima bl-ittra gudizzjarja ssir kontra persuna li ma
tidher imkien fuq l-istess kambijala'’, jew fejn il-kambjala
tkun inharget bla ma jissemma I-kreditur taghha'®. 1zda I-
fatt li [-ezekuzzjoni ta’ kambjala minn sensiela ta’ kambijali
mahruga w accettati tkun inzammet b’ordni ta’ xi qorti, ma
jzommx tabilfors I-ezekuzzjoni ta’ kambjala ohra minn
sensiela bhal dik, u dan ghaliex irid jithares il-karattru
awtonomu ta’ kambjala bhala strument ta’ kreditu™®;

lIli ladarba, f'dan il-kaz, il-kambjala baqghet ma dietx
girata, il-Qorti ma tistax twarrabha ghal kollox mill-qafas li
fih inharget u ghal liema obbligazzjoni jew kontrattazzjoni
tirreferi®®.  Huwa fatt ukoll, madankollu, li meta MFC
ghaddiet lil Allfix Limited il-voucher tal-hlas li waslilha mill-
Ministeru tal-Finanzi (liema voucher, kif tajjeb jirrileva x-
xhud li dak iz-zmien kien segretarju ta’ MFC, kienet ghal
somma li tisboq I-import tal-kambjala®*) u ghamlet dan
biex taqta’ I-import tal-kambjala, hija ma talbitx li tinghata
lura I-kambjala li baqghet tinzamm minn 240;

i MFC tgangal il-kwestjoni tas-siwi tal-kambjala
minhabba li ma ggibx il-firma ta’ minn tal-angas tliet

¥ p_A. LFS 16.12.2008 fil-kawza fl-ismijiet Henry Depasquale vs Publishers Enterprises Group (PEG) Ltd

8 App. Civ. 3.2.2012 fil-kawza fl-ismijiet lan Pecorella vs Sovereign Caterers Ltd. et

Y P.A. MCH 25.5.2011 fil-kawza fl-ismijiet Panaco Marketing Ltd vs Walter Bonnici pro et noe

8 Art. 123 tal-Kap 13 u ara P.A. MCH 18.5.2011 fil-kawza fl-ismijiet Brian’s Tyre Services Ltd et vs Paul
Fenech

19 App. Civ. 28.9.2012 fil-kawza fl-ismijiet Pater Finance Co. Ltd vs Dr Kevin Schembri et

2p A TM 16.1.2003 fil-kawza fl-ismijiet John Giordmanina et vs Joseph Pace et

2 Ara affidavit ta’ Peter Paul Carabott (§§ 9 u 13), fpagg. 47 — 8 tal-process

ufficjali  taghha, kif jitlob I-istatut taghha dwar
obbligazzjonijiet li jagbzu ¢ertu somma®’. Tghid i,
minhabba li ma tharisx I-istatut, il-kambjala ma tiswiex.
|zda din il-kwestjoni tganglet biss fit-trattazzjoni permezz
tan-Nota ta’ Sottomissjonijiet u tmur ghal kollox kontra d-
dikjarazzjoni maghmula waqt is-smigh li tghid li MFC ma
kellha |-ebda Iment dwar is-siwi formali tal-kambjala. Il-
Qorti m’hijiex sejra tqisha;

lli, fil-fehma tal-Qorti, lil hinn minn kwestjoni tas-siwi tal-
kreditu pretiz minn 240 — li hija konsiderazzjoni li din il-
Qorti ma tistax tidhol fiha fi proéediment bhal dan®
ghaliex hija kwestjoni li ddewwem il-hlas tal-istess
kambjala®* — il-fatt li MFC ma talbitx il-kunsinna tal-
kambjala meta ghaddiet il-voucher lil 240 jimmilita wisq
kontra MFC f'dan il-kaz. Jekk kemm-il darba MFC riedet li
I-hlas ikun ghas-saldu tal-kambjala, ma kenitx obbligata
thallas jekk mhux billi tinghata I|-kambjala bl-ircevuta kif
imiss®. Dan in-nuggas min-naha ta’ MFC nissel
konsegwenzi legali. Kemm hu hekk, din il-Qorti sejra
taghmel taghha I|-fehma tal-Qorti tal-Appell meta galet:
“‘Minn dan kollu temergi I-ezigenza vitali ghall-accettant
tal-kambjala li una volta jhallas I-import taghhom, tkun xi
tkun ir-raguni, hu jesigi I-konsenja materjali lura tal-
kambijalijiet. Kien assolutament fl-interess tieghu Ii huwa
jaghmel hekk ghax fin-nuqgas il-pussess tal-kambijali
wahdu, multo magis jekk dawn ikunu fidejn persuna li
lilha jkunu gew girati®®, jibqa’ jassoggettah ghall-azzjoni
kambjarja ghall-hlas tal-import taghhom™’. Meta
persuna thallas kambjala u ma titlobx ir-radd lura taghha
jew imqar ricevuta tal-hlas akkont li jkun sar dwarha, tkun
qieghda tagixxi b’riskju ghaliha®®;

llli b’riferenza ghal dak li ghadu kif inghad, huwa accettat
mix-xhieda mressga minn MFC nnifisha li bagghet ma
nghatat qatt ricevuta minn 240 ghall-hlas ghas-saldu tal-

%2 Ara 88 17 — 9 u 28 tan-Nota tal-Osservazzjonijiet taghha, f'pagg. 98 u 100 tal-process

2 Ara P.A. GC 12.10.2012 fil-kawza fl-ismijiet Anthony Spiteri vs PF Steel Ltd.

2 Art. 198(2) tal-Kap 13

% Art. 194 tal-Kap 13

% Dan l-element m’huwiex il-kaz fil-kawza tallum ghax il-kambjala baqghet fidejn 240 u allura aktar u aktar
messu ntalab ir-radd lura taghha jekk tabilhaqq kien qed isir il-hlas ghas-saldu taghha.

7 App. Civ. 25.5.2001 fil-kawza fl-ismijiet Mamo noe et vs Muscat et noe (Kollez. Vol: LXXXV.ii.346, a fol.
356)

% App. Inf. PS 16.3.2005 fil-kawza fl-ismijiet Antoine Vassallo pro et noe vs Mary Spiteri Tatchev et noe

Kopja Informali ta' Sentenza

kambjala u li |-“ircevuta” li saret bid-data tal-25 ta’ Frar,
2010%°, ma setghet gatt isservi tassew bhala tali, ladarba
saret bil-ghan li biha MFC tkun tista’ tibbenefika mill-
ghotja tad-Dipartiment tal-Finanzi®® u wisq aktar minhabba
li saret xhur gabel ma attwalment sar xi hlas min-naha ta’
MFC;

llli dan il-hsieb ifisser li kambjala li tibga’ fil-pussess tat-
traent jew tal-persuna tal-benefi¢jarju (“payee”) li lilha
huwa dovut il-hlas meta timmatura tibqa’ ezegwibbli.
Huwa sewwasew dan |-ghan li ghalih 240 baghtet lil MFC
l-ittra ufficjali attakkata. Ta’ min jghid li 240 langas ma
gieghda titlob I-ezekuzzjoni ghall-import kollu tal-kambjala,
izda ghal bilan¢. Huwa tali bilan¢ li MFC qieghed
jikkontesta bhala saldat;

[lli lil hinn minn dan kollu, MFC ma ressqget I-ebda raguni
ohra ghaliex din il-Qorti jmissha tilqa’ t-talba taghha biex
twaqqaf |-ezekuzzjoni tal-kambjala mitluba minn 240;

Ghal dawn ir-ragunijiet, il-Qorti geghda tiddeciedi billi:
Tichad it-talba tal-assoc¢jazzjoni ezekutata Marsaxlokk
Football Club biex tinzamm I|-ezekuzzjoni tal-kambjala
mertu tal-kaz, ghaliex ma gabet I-ebda raguni tajba fid-
dritt biex isir dan;

Tordna wkoll li l-istess rikorrenti ezekutata thallas I-
ispejjez ta’ din il-proc¢edura.

< Sentenza Finali >

2 Dok “PPC3”, fpag. 22 tal-process
% Ara affidavit ta’ Peter Paul Carabott (§ 6), f'pag. 46 tal-process

